98 LES RELATIONS DES JESUITES [Vor. 28

tire fa gloire en ces Pais, & s’il y a eu quelque bien
dans les commencemens de la conuerfion de ces
Peuples, il faut aduoiier qu’apres [181] Dieu tout eft
deu aux trauaux de nos Peres, dont Noftre Seigneur
a voulu que i’aye efté témoin, voyant la ferueur de
leur zele, leur courage indomptable, leur patience 2
tout fouffrir, leur actiuité a tout faire, leur humilité
dans vne vie vrayement cachée en vn monde incon-
nu, perfonnes qui d’ailleurs ne manquent pas pour
la plufpart de qualitez qui les euffent rendus recom-
mandables en France. Quand ie les voy embraffer
la Croix auec plaifir, les fouffrances auec ioye, & les
mépris auec amour, qu’ils portent chaque iour leur
ame entre leurs mains, eftans continuellement expo-
fez 2 mille dangers de la mort; & que peut-eftre la
plufpart font pour mourir au milieu des feux & des
flammes d'vn ennemy cruel, qui va de iour en iour
raunageant ces Pais: quand ie voy que ces dangers les
animent plutoft que d’affoiblir le moins du monde
leur courage, il me vient fouuent en penfée que Dieu
vouloit qu’vne vertu fi forte, {i conftante & {i vigou-
reufe, fuppleaft au defaut des miracles, dont il fem-
ble que fa diuine Prouidence ne veuille pas {e feruir
en ces fiecles derniers, pour aduancer la conuerfion
de ces terres infidelles.

[182] Mais quoy; le nombre de ces ouuriers eft trop
petit pour tant de peuple; nous auons befoin de
fecours plus en cela qu’en aucune autre chofe; nous
demandons de 1’ayde, & mnous efperons que 1'An-
cienne France ne le déniera pas a la Nouuelle. Il
eft vray que les dangers font redoutables, & que qui-
conque voudra venir A nous, il doit auoir quitté dés
la France tout I’amour de la vie, pour s’abandonner
fans referue a ce dont la nature peut auoir plus



